
351. Guta Saga.  Kap. 5, 6.





reki til ok mikil synd sei, at ai proastr ma loysa; þa skal yfir
fara millan Walborga-messur ok helguna-messur, en ai þar eptir
um wintr-tima til Walborga-messur.

Biskups-sak i Gutlandi ier ai hoygri þan þriar markr.


6 Kap.
 
Siþan Gutar toku sir biskup ok presti ok wiþr fullkumnum
kristindomi, þa toku þair ok wiþr at fylgia Swia kunungi i
herferþ miþ siau sniekkium, ufan a haiþin land ok ai ufan kristin.
So þau at kunungr a biauþa Gutum laiþing eptir wittr ok
manaþa-frest firi liþstemnu-dag; ok þau skal liþstemnu-dagr wara firi
miþsumar ok ai siþar; þa ir laglika buþit ok ai ellar.  Þa hafa
Gutar wald[1] um at fara, en þair wilia, miþ sinum sniekkium ok
atta wikna wist, en ai maira.  Þa en Gutar efla ai fylgia, þa
gialdin fiauratigi marka penninga firi hweria sniekkiu, ok þau
at andru ari, ok ai at þy sama ari sum buþit war: þet haitir
laiþings-lami.  I þaim manaþi þa skal aina wiku buþ-kafli
umfara ok þing nemnas; þa en mannum sembr, at laiþingr skal
ut-ganga, þa skal siþan halfan manaþ til ferþar boas, en siþan
siau netr firi liþstemnu skulu laiþings-menn garlakir wara ok
byriar biþa.  Þa en so kann warþa, et ai kumbr byr i þairi
wiku, þa skulu þair enn biþa siau netr eptir liþstemnu-dag; þa
en ai kumbr byr i þairi frest, þa aigu þair haimfara at
saklausu, miþ þy et ai gatu þair roandi yfir haf farit, utan siglandi.
Kuma laiþings-buþ i minnum frestum þan manaþar, þa a ai
fara, utan haima sitia at sak-lausa.  Ier so, et kunungr will ai
troa, at buþ qwamin olaglika eþa byr hindraþi at retum
frestum, þa aigu sendimen kunungs, sum skatt taka, a þy þingi,
sum nest ir eptir sankti Petrs-messu, taka tolf nemda-manna
aiþ, sum sendimenn kunungs nemna wilia, et þair miþ laglikum
forfallum haima satin.  Engin gief nemda-aiþi[2] i Gutlandi, utan
kunungs aiþir.

Kann so illa at-bieras, at krunaþr kunungr warþr miþ
neqwaru waldi bort-rekin af sinu riki, þa aigu ai Gutar skatt
ut-giefa, utan haldi hanum um þry ar; ok þau aigu þair e hwert
ar skatt saman-giera ok liggia lata, en þa ut-giefa, þan þry ar
iru ut-gangin, þaim sum þa raþr Swia riki.

Lykt bref miþ kunungs insigli skal at allum kunungs ret
sendas, ok ai ypit.


	↑ Schlyt., A. wal, jf. 4. 36.

	↑ A. nemda aiþir.

